
ABSTRAK 

 

 

 

Ketiadaan silibus silat olahraga di peringkat sekolah rendah membantutkan usaha 

kerajaan untuk mencapai matlamat dalam falsafah pendidikan negera. Oleh itu, tujuan 

kajian ini adalah untuk membina kerangka silibus silat olahraga murid sekolah rendah 

bagi membentuk kompetensi mereka berdasarkan domain-domain pengajaran iaitu 

kognitif, afektif dan psikomotor. Kajian ini berbentuk kualitatif iaitu mengunakan 

kaedah temubual separa struktur dan persampelan bertujuan yang menggunakan enam 

orang pakar dari Persekutuan Silat Kebangsaan (PESAKA) dan tiga orang daripada 

Kementerian Pendidikan Malaysia. Instrumen yang digunakan adalah diri pengkaji 

sendiri. Proses Pengumpulan data pula menggunakan kaedah DACUM dimana 

pengkaji melalui lima proses iaitu bengkel dua hari, bengkel kesahan, kajian semula 

pengurusan, analisis tugasan dan pembangunan kokurikulum. Analisis data kajian ini 

mengunakan kaedah tematik yang melibatkan proses koding, membentuk sub tema, 

menbentuk tema bagi menjawab persoalan kajian. Proses ini melibatkan pengasingan 

dan penyusunan data daripada transkrip pakar. Dapatan kajian menunjukkan bahawa 

domain pengajaran seperti kognitif, afektif dan psikomotor merupakan domain yang 

mempengaruhi kompetensi murid dalam silibus silat olahraga. Silibus yang dihasilkan 

mengabungkan domain-domain ini mengikut umur, kemampuan dan kematangan 

murid. Proses pengesahan data menjadikan kandungan silibus silat lebih baik dan 

mengikut perkembangan pendidikan dan kejurulatihan terkini. Silibus ini turut 

disusun mengikut tahap kematangan dan kesukaran murid dengan menerapkan teknik 

pedagogi dalam latihan dan pengajaran. Teknik penguasaan dalam pedagogi ini amat 

perlu kerana psikologi murid sekolah rendah amat berbeza dengan pelajar sekolah 

menengah. Disebabkan itu, latihan multilateral yang bersifat seronok, berkonsepkan 

bermain, dan melibatkan pergerakan kesemua anggota badan dititikberatkan dalam 

kerangka silibus ini. Selain itu. kajian ini boleh membantu memperbaiki pembentukan 

silibus silat olahraga sekolah rendah dan membangunkan kompetensi pelajar 

berdasarkan tiga domain tersebut. 

ABSTRACT 

 

 

 

The lack of a martial arts syllabus in primary schools impedes the government's efforts 

to meet the aims of the national education philosophy. Therefore, this study aims to 

build a martial arts syllabus framework for primary school students to develop their 

competencies based on the domains of teaching, namely cognitive, affective and 

psychomotor. This study is qualitative, using semi-structured interviews and purposive 

sampling using six experts from the National Silat Federation (PESAKA) and three 

people from the Ministry of Education Malaysia. The instrument used was the 

researcher himself. The data collection process uses the DACUM method, where the 

researcher goes through five phases: a two-day workshop, validation workshop, 

management review, assignment analysis, and co-curriculum development. Data 

analysis of this study uses thematic methods that involve the coding process, forming 

sub-themes, and forming themes to answer research questions. This process consists 

of the isolation and compilation of data from expert transcripts. The findings show that 

the teaching domains such as cognitive, affective, and psychomotor are the domains 

that affect the competence of students in the martial arts syllabus. The syllabus 

combines these domains according to the students’ age, ability, and maturity. The data 

validation process improves the silat syllabus's content and aligns with the latest 

educational and coaching developments. The syllabus is also arranged according to 

students’ maturity level and difficulty by applying pedagogical techniques in training 

and teaching. The mastery technique in this pedagogy is essential because the 

psychology of primary school students is very different from that of secondary school 

students. As a result, this syllabus framework emphasizes multilateral activities that 

are entertaining, play-conceptualized, and require the movement of all limbs. Thus, 

this study can improve the development of the primary school martial arts syllabus and 

develop student competencies based on these three domains. 

BAB 1 

 

 

 
PENGENALAN 

 

 

1.1 Pendahuluan 

 

 
Silibus Kokurikulum merupakan satu kaedah pembelajaran di luar bilik darjah yang 

menekankan aspek pembelajaran dan kemahiran insaniah pada murid. Menurut Esa, 

Yunos, dan Kaprawi (2004) kokurikulum adalah pelengkap kepada kurikulum, kedua- 

dua sistem ini merupakan penjana kepada sumber tenaga yang seimbang dari jasmani, 

emosi, rohani dan intelek. Menurutnya lagi kokurikulum mempunyai peranan yang 

merangkumi bidang yang luas antaranya pembangunan intergrasi nasional, membantu 

perkembangan hidup pelajar dan masyarakat melalui pelbagai bidang dan 

pembentukan kemahiran generik pelajar. 

Menurut Rozali dan Puteh (2014) kokurikulum juga dapat didefinasikan 

sabagai satu saluran pembelajaran yang berasaskan gerak kerja terancang dan 

sistemetik. Jelas kenyataan ini menerangkan bahawa kokurikulum merupakan satu 

platform untuk murid mempelajari sesuatu ilmu yang meningkatkan lagi pengetahuan 

dan kemahiran insaniah mereka. Aktiviti kokurikulum adalah penting dalam 

membantu pelajar melengkapkan proses pembelajaran, perubahan dan peningkatan 

dalam perubahan tingkah laku yang mempengaruhi sahsiah dan emosi pelajar. Aktiviti 

kokurikulum memberi pengalaman dan impak yang penting kepada tingkah laku dan 

kemahiran pelajar. 

Dalam membangunkan kokurikulum, silibus sesuatu subjek atau mata 

pelajaran ini amat penting dalam menentukan halatuju subjek tersebut. Silibus yang 

baik akan menampilkan pelbagai aspek termasuk domain-domain pengajaran. Pelan 

Pembangunan Pendidikan Malaysia 2013-2025(2012) (PPPN 2013-2025) 

menerangkan Kokurikulum merupakan satu medium yang sangat penting untuk 

membentuk kompetensi pelajar di sekolah rendah kerana ia mempunyai nilai-nilai 

pengajaran kearah pembentukan sahsiah diluar bilik darjah. Selain itu juga ia 

merupakan ruang dan peluang untuk murid berinteraksi dan mempraktikkan kebolehan 

memimpin, berkomunikasi, menyelesaikan masalah dan kemahiran mendengar arahan 

secara lisan. Penerapan domain pembelajaran seperti Kognitif, Afektif dan Psikomotor 

merupakan asas pendidikan yang harus ditekankan didalam setiap pembentukkan 

kokurikulum sukan terutama di sekolah rendah. Kokurikulum sukan yang lengkap dan 

sempurna mampu untuk membentuk murid sekolah rendah menjadi generasi penerus 

yang kompeten dan menjadi modal insan yang berguna pada Malaysia. 

Kajian ini juga melihat sejauh mana silibus sukan silat olahraga mampu 

membentuk kompetensi pelajar melalui domain-domain pengajaran yang akan 

dibincangkan. Silat merupakan salah satu seni bela diri tradisional bangsa melayu yang 

kini berevolusi menjadi sukan dan kokurikulum di sekolah. Kamus Dewan edisi ke-4, 

silat didifinasikan sebagai seni atau kepandaian yang melibatkan ketangkasan 

menyerang dan mempertahankan diri. Mengikut Kamus Bahasa Indonesia KBBI silat 

bermaksud pergerakan tubuh badan yang berkonsepkan kecergasan dan ketangkasan 

menyerang dan membela diri samada bersenjata atau tangan kosong, bersilat pula 

bermaksud bermain silat, bergaduh dengan kaedah menyerang, ketangkasan dan 

mempertahankan diri. Menurut Anuar (1992) Silat merupakan antara kokurikulum 

seni bela diri yang terawal di Asia tenggara. Kokurikulum ini berkembang sejak dari 

awal 70-an hingga kini, dan terus berevolusi. Dalam intitusi melayu, silat memainkan 

peranan yang penting dalam pelbagai aspek dari seperti pendidikan, politik, budaya 

dan juga sosioekonomi. Menurut beliau lagi perkembangan silat disekolah rendah 

telah wujud dari awal tahun 70-an dan ia didominasi oleh persatuan-persatuan silat 

tempatan yang mengajar mata pelajaran berdasarkan kepada silibus tradisional silat. 

Beliau menjelaskan lagi kokurikulum silat adalah usaha menterjemahkan ilmu atau 

kandungan silat dalam bentuk yang teratur. Kokurikulum ini memberi satu dimensi 

baru kepada murid dimana silat bukan sahaja dianggap sebagai satu warisan 

kebudayaan dan seni malah ia juga mampu untuk menjadi sukan utama kepada negara. 

Pada peringkat awal kokurikulum silat di sekolah adalah   bersifat   mata 

pelajaran tradisional, struktur silibus adalah berdasarkan mata pelajaran silat melayu 

tempatan yang mengamalkan pendidikan tradisi gelanggang bangsal dan muzik silat 

baku Malaysia. Sebagai contoh silibus tradisional silat Gayung Fatani adalah seperti 

bunga silat, tapak empat, jurus belebat, bunga sembah, tempur bela diri dan bunga silat 

atau lela sembah Anuar (2007). Beliau menyatakan kokurikulum silat mempunyai 

beberapa tunjang yang menjadi rujukan utama bagi silibus silat melayu tradisional 

iaitu berasaskan bangsa atau keturunan melayu dan beragama Islam, tunjang ini adalah 

untuk memastikan silat melayu didaulatkan oleh bangsa melayu yang beragama islam 

agar ia kekal dihormati dan disanjungi. Penerapan dan penekanan agama islam dalam 

pelajaran silat adalah bertujuan untuk membentuk insan yang berguna dari apek 

kerohanian yang disebut insan kamil. 

Kenyataan diatas diperkuatkan lagi oleh Shapie dan Elias (2016), silat seni 

merupakan salah satu seni bela diri yang menjadi kokurikulum di sekolah. Dalam 

kokurikulum ini, pelajar akan mempelajari seni beladiri, teknik pertempuran, dan 

menghadapi serangan. Menurut beliau lagi, Silat Gayung Fatani Malaysia mempunyai 

pelbagai peringkat silibus di dalam kukorikulum yang diajarkan dan ia boleh dilihat 

pada warna tali pinggang pesilat. Kokurikulum silat seni yang diajar adalah seperti 

bunga, jurus, belebat, tapak, buah pukul, tempur seni dan tempur beladiri. Beliau 

menegaskan seni silat merupakan warisan yang harus dikekalkan sebagai identiti 

negara dan kokurikulum silat seni merupakan bukti sumbangan Malaysia pada dunia. 

Setiap kokurikulum yang dibentuk adalah bertujuan untuk membentuk 

kompetensi murid dalam pelbagai aspek pembelajaran. Menurut Siraj dan Ibrahim 

(2013) Kompetensi murid sekolah rendah terdiri dari aspek kognitif, afektif dan 

psikomotor dan penting untuk membangunkan jatidiri yang seimbang dan membentuk 

kemahiran insaniah yang sempurna. Beliau menyifatkan kompetensi murid adalah 

kecekapan murid terhadap tangungjawab dan tugasan yang diberikan. Menurutnya lagi 

kompetensi juga adalah berkait rapat dengan tranformasi kokurikulum. Kamus dewan 

edisi keempat 2005, kompeten bermaksud cekap, berwibawa dan terlatih. Kenyataan 

ini disokong dan diperkukuhkan lagi oleh Kilue dan Muhamad (2017) yang 

menyatakan domain penting dalam pengajaran pendidikan jasmani adalah kognitif, 

afektif dan psikomotor. Komponen ini merupakan komponen yang penting untuk 

melahirkan generasi yang holistik, sihat, dan cergas. 

Usaha pembentukan kokurikulum silat olahraga di sekolah rendah ini disokong 

oleh beberapa dasar dan program di Kementerian Pendidikan serta dalam Falsafah 

Pendidikan Negara. Falsafah Pendidikan Negara menyatakan bahawa pendidikan di 

Malaysia adalah satu usaha yang berterusan melengkapkan pontensi individu dari segi 

intelek, rohani, emosi dan jasmani. Usaha-usaha ini dinyatakan di dalam isi 

kandungannya seperti berikut: 

“Falsafah pendidikan negara adalah suatu usaha berterusan kearah lebih 

memperkembangkan potensi individu secara menyeluruh dan berepadu untuk 

melahirkan insan yang seimbang dan harmonis dari segi intelik, rohani, emosi dan 

jasmani berdasarkan kepercayaan dan kepatuhan kepada tuhan. Usaha ini adalah 

bertujuan untuk melahirkan warganegara Malaysia yang berilmu penggetahuan, 

berketerampilan dan berakhlak mulia bertanggungjawab dan berkeupayaan 

mencapai kesejahteraan diri serta memberikan sumbangan terhadap keharmonian 

dan kemakmuran keluaraga masyarakat dan negara.” 

Unsur yang ditekankan didalam pembentukan silibus kourikulum adalah dari 

konsep jasmani, emosi, rohani dan intelek. Empat unsur ini merupakan panduan dalam 

membangunkan kokurilum sukan bagi murid sekolah rendah. Falsafah Pendidikan 

Negara menjadi teras atau tunjang kepada kokurikulum kerana ia mempunyai 

matlamat dan wawasan yang jelas didalam pendidikan serta mempunyai unsur-unsur 

pembangunan dari aspek fizikal dan kerohanian. Program Satu Sekolah Satu Silat juga 

merupakan wadah kepada pembangunan kokurikulum silat olahraga diperingkat 

sekolah rendah dan menengah. Program ini dirancang untuk membangunkan dan 

memartabatkan sukan silat di sekolah sahaja. Program ini merangka silibus tertentu 

yang hanya fokus kepada silat seni dan persatuan sahaja. Program ini masih lagi dalam 

pembangunan dan memerlukan penyelidikan yang lebih terancang agar ia memberi 

impak yang besar kepada negara. Menurut surat daripada Kementerian Pengajian 

Malaysia bertarikh 24 Ogos 2016 KPSMP 100-1/7/2(79) dan surat siaran Kementerian 

Pendidikan Malaysia bilangan 10, pada tahun 2016: Garis Panduan Pelaksanaan 

Program satu Sekolah satu Silat jelas menunjukkan peranan yang dimainkan oleh 

pihak sekolah dan Kementerian didalam memastikan silat terus berkembang disekolah 

rendah dan menengah melalui kokurikulum silat. 

Pembangunan sukan terutama di sekolah rendah merupakan usaha untuk 

mencari dan membangunkan bakat serta potensi murid-murid. Dasar Sukan 1997, 

Dasar Sukan Negara dan Program Satu Sekolah Satu Sihat merupakan panduan kepada 

pembangunan sukan silat di sekolah. Berikut adalah antara petikan yang 

menggambarkan keperluan pembangunan sukan di sekolah rendah berdasarkan Akta 

dan Dasar Kerajaan. Akta Pembangunan Sukan 1997 pula menggariskan di bawah 

Seksyen 19 Perlembagaan dan Kaedah Kaedah Badan Sukan Yang Lain di bawah akta 

ini Perkara 1 (a) “Menyatakan untuk mengalakkan dan membangunkan sukannya”. 

Akta ini menjelaskan bahawa sesuatu sukan itu seharusnya dibangunkan sehingga ke 

peringkat akar umbi melalui aktiviti terutama dalam program pengalakan dan 

pembangunan. Dasar Sukan Negara juga mengariskan pembangunan sukan di sekolah 

melalui strategi dalam objektif satu iaitu memperkasakan budaya penglibatan, dalam 

sukan dalam kalangan masyarakat dengan membangun dan menyelaras aktiviti sukan 

pada peringkat sekolah dengan kerjasama kementerian lain yang terlibat termasuk 

persatuan sukan kebangsaan. 

Menurut Anuar A.W (2007) mendapati bahawa kebanyakan dasar yang 

dinyatakan tidak dipenuhi kesemuanya, pembangunan sukan silat di sekolah terutama 

silat olahraga masih lagi ketinggalan. Persatuan tidak menitik beratkan pembangunan 

silat olahraga di sekolah rendah tetapi hanya memberi tumpuan pada aktiviti silat seni 

dan perguruan. Jika dilihat dari segi pembangunan peringkat usia dini, remaja dan 

senior, keadaan ini amat kritikal kerana murid atau pesilat tidak mempunyai asas yang 

kukuh. Dalam kalender PESAKA Malaysia tidak banyak kejohanan silat untuk 

sekolah rendah terutama kejohanan yang melihat kepada pembangunan kompetensi 

murid dalam ketiga-tiga domain pengajaran. Pertandingan yang dibuat adalah lebih 

kepada domain psikomotor sahaja dan ini amat bertentangan dengan prinsip dan teori 

psikomotor untuk murid sekolah rendah. 

Bagi umur murid diantara tujuh sehingga 12 tahun, pertandingan silat olahraga 

tidak sesuai kerana pada umur ini kanak-kanak masih lagi didedahkan kepada unsur 

permainan yang abtrak dan hendak memasuki ke fasa konkrik. Untuk pertandingan 

yang diwujudkan akan mengundang banyak kesan negetif seperti kecederaan, murid 

tidak lagi berminat dengan silat dan ketakutan kerana terdapat unsur yang ganas. 

Daripada kenyataan diatas didapati sememangnya Dasar Sukan Negara, Akta Sukan 

1997 dan Program Satu Sekolah Satu Silat yang di cadangkan menekankan kepada 

pembangunan sukan sehingga ke akar umbi, walaubagaimanapun pendekatan yang 

dilaksanakan masih lagi tidak secara menyeluruh dan hanya tertumpu kepada silibus 

persatuan dan silat seni sahaja. Pendekatan sepatutnya melihat juga kepada 

pembangunan silat olahraga yang sesuai dan mengikut aras. 

Perkembangan kokurikulum berupaya membentuk pelbagai dimensi dalam 

pembangunan fizikal dan, sosial, dan menampilkan sifat-sifat pelajar dalam aspek 

kognitif, afektif, dan psiko motor (Jani J 2004). Menurutnya lagi perkembangan 

kokurikulum juga berkait rapat dengan perkembangan lokomotor pelajar, pada umur 

tujuh hingga dua belas tahun murid akan berkembang dari segi fizikal, mental dan juga 

kemahiran lokomotor, adalah lebih berkesan jika pembentukkan silibus kokurikulum 

silat ini juga mengambil kira aspek perkembangan motor pelajar kerana ia sedikit 

sebanyak akan membantu proses pembelajaran pelajar dan disokong dengan aspek 

sains sukan. Pembentukkan silibus kokurikulum berdasarkan kepada perkembangan 

motor juga akan memberi keyakinan kepada ibu bapa terutama tentang keselamatan 

anak-anak di dalam sukan. 

Juniarta dan Siswantoyo (2014) menambah kenyataan dengan menegaskan 

konsep sains sukan terutama pembelajaran motor, pada usia murid atau murid sekolah 

mereka akan lebih cepat mempelajari sesuatu skill atau kemahiran, kemahiran ini 

adalah keupayaan murid dari segi fisioligi, anatomi dan kompetensi. Pada usia tujuh 

hingga 12 tahun murid-murid lebih suka bermain dan bergurau antara mereka. 

Berdasarkan kenyataan ini, jurulatih dan pengajar harus fokus kepada kecenderungan 

murid sekolah rendah dan setiap modul yang ingin dihasilkan atau dilaksanakan tidak 

boleh lari dari teori dan konsep bermain dan suasana pembelajaran yang riang. 

Prastyana (2017) menyifatkan kokurikulum pencak silat merupakan wadah yang 

meliputi aktiviti fizikal dan kerohanian, kajian pengkaji menunjukkan kegiatan pencak 

silat mampu memanipulasi kenakalan pelajar di sekolah mahupun yang tidak 

bersekolah. Melalui pencak silat terdapat empat perkara yang menjadi panduan iaitu 

silat sebagai alat untuk membentuk mental dan spiritual, seni dan budaya, aspek bela 

diri dan aspek kesukanan. Penglibatan pelajar dalam silat akan mengubah karektor 

mereka kepada yang lebih baik dari sebelumnya. Menurut Anuar (2007) Silat 

merupakan antara kokurikulum seni bela diri yang terawal di Asia tenggara. 

Perkembangan silat disekolah rendah telah wujud dari awal tahun 70-an lagi dan ia 

dikuasai oleh persatuan-persatuan silat tempatan yang mengajar berdasarkan kepada 

silibus tradisional. Dari segi pengurusan dan pengajaran kokurikulum pula, sistem 

pengajaran silat dari dahulu hingga kini masih lagi bersifat tradisional dan berbentuk 

latihan bertarung sahaja. 

Kokurikulum silat merupakan satu kokurikulum yang mampu membawa murid 

di sekolah rendah kepada pencapaian kompetensi yang lebih baik berdasarkan kepada 

domain pelajaran yang diterapkan didalam silibus silat olahraga. Murid akan terdedah 

kepada fungsi dan keberkesanan domain yang diajar kepada mereka dari pelbagai 

aspek seperti jasmani, emosi, rohani dan intelek. Silibus yang menarik dan sesuai 

dengan kehendak kompetensi pelajar akan membentuk satu kesinambungan yang 

berterusan didalam kokurikulum silat di Malaysia. 

1.2 Latar Belakang Masalah 

 

 
Silibus yang baik menerapkan pelbagai kemahiran dan pengetahuan kepada murid 

melalui silibus yang diajar. Kokurikulum silat merupakan satu kokurikulum yang telah 

lama bertapak di Malaysia dan mengalami revolusi mengikut perkembangan 

pendidikan (Anuar, 2007). Walaubagaimanapun perkembangan kokurikulum silat 

tidak dibangunkan secara sempurna dan memenuhi kriteria keperluan silat olahraga 

pada masa kini terutama dari aspek pertandingan dan sains sukan. Jika dilihat dari segi 

perkembangan silibus kokurikulum silat, didapati silibus tradisional iaitu silat seni atau 

silibus persatuan silat yang digunakan belum tidak menekankan aspek domain 

pengajaran dan sains sukan. Kebanyakkan silibus yang sedia ada di sekolah rendah 

adalah silibus silat seni yang fokus kepada pergerakan gerak silat tradisional yang lebih 

melambangkan sesuatu perguruan silat (Shapie & Elias, 2016). Ekoran dari perkara 

ini, tiada pertandingan silat olahraga yang dijalankan di peringkat sekolah mahupun di 

peringkat yang lebih tinggi. Hanya kejohanan silat seni sahaja yang dipertandingkan 

sesuai dengan silibus silat yang diajarkan di sekolah iaitu silat seni atau silat yang 

berdasarkan kepada persatuan. 

Anuar (1993), walaupun silat telah bertapak hampir 500 tahun di negara ini, 

tetapi perkembangannya agak perlahan dan kurang mendapat perhatian. Di peringkat 

sekolah rendah masih tiada lagi silibus silat olahraga yang diperkenalkan oleh 

persatuan atau kelab yang berdaftar, sehingga tahun 2020 masih tiada lagi silibus silat 

olahraga yang mempunyai struktur yang lengkap dari segi pengajaran dan 

pembelajaran. Menurut Shapie dan Elias (2016) yang menyatakan bahawa 

kokurikulum silat adalah berasaskan kepada silibus silat seni termasuklah Persatuan 

Seni Silat Gayung Fatani. 

Sehubungan dengan itu silibus silat yang lengkap seharusnya diwujudkan bagi 

mengatasi masalah ini, kenyataan ini di sokong Jani (2012) yang mengatakan ketiga- 

tiga domain ini merupakan objektif utama bagi sesuatu matapelajaran pendidikan 

jasmani.Pendidikan jasmani juga adalah disiplin akedemik yang melibatkan sukan, 

psikologi, falsafah, sosiologi, antomi, fisiologi dan falsafah. Kesemua domain ini amat 

penting untuk membentuk murid yang kompeten dari pelbagai sudut. Menurut 

Gunawan, Astra, dan Suwiwa (2017), mengatakan pembelajaran pencak silat haruslah 

ditambah nilai agar dapat menarik perhatian pelajar untuk menyertai sukan ini. Selain 

itu kajian Juniarta dan Siswantoyo (2014), pembangunan atlit pada usia dini 

merupakan satu cara melahirkan atlit dewasa yang lebih kompeten dan berpotensi pada 

masa akan datang. Menurut kajian Hashim dan Baharom (2014) pada usia sekolah 

rendah, peningkatan otot dan pembesaran tulang amat baik dan proses pembelajaran 

motor berlaku dengan cepat. 

Masalah Perkembangan kurikulum silat olahraga yang perlahan bukanlah 

masalah baru, tetapi ia merupakan masalah lama dan masih berterusan sehingga kehari 

ini (Maryono, 2000). Ia memberikan kesan dalam jangka masa yang pendek dan 

jangka masa yang panjang kepada negara. Masalah dalam jangka pendek adalah kesan 

yang merugikan kepada sekolah dan pembangunan kompetensi murid yang 

mempelajari silat dari segi pembangunan domain Psikomotor, Kognitif dan Afektif. 

Bagi jangka panjang pula ia memberi kesan kepada negara dari aspek pembangunan 

sukan silat olahraga dan sumber tenaga individu yang terlibat dalam sukan ini terutama 

Persekutuan Silat Kebangsaan Malaysia. 

Jika dilihat dari segi perbandingan dengan persatuan seni bela diri yang lain 

seperti Taekwondo, Karate dan Muay Thai, persatuan-persatuan ini telah mempunyai 

silibus kokurikulum sukan yang lengkap dan diiktiraf oleh persatuan untuk murid di 

sekolah rendah. Maryam (2016) menyatakan sukan Muay Thai telah berkembang 

dengan pesat di Kota Bandung Indonesia. Sifat efektif dan praktikal seni bela diri ini 

telah menarik minat ramai wanita untuk menyertainya. Muay Thai mempunyai 

gerakan-gerakan yang mudah dan cepat untuk dipelajari dan ia juga telah berkembang 

bukan sahaja sebagai seni bela diri malah menjadi instrumen untuk aktiviti kecergasan, 

riadah dan juga sebagai kokurikulum bagi sekolah. Jika dibandingkan dengan silat 

ternyata silat masih lagi ketinggalan dari segi fungsi dan perkembanganya dalam aspek 

sukan dan juga kokurikulum. 

Silibus silat olahraga yang terancang merupakan satu intipati kepada 

pembangunan akar umbi yang akan melahirkan atlit-atlit berkualiti negara terutama 

yang bermula dari sekolah rendah. Perkembangan silat olahraga yang lambat 

membantutkan usaha persatuan dan individu untuk terus membangunkan silat di 

peringkat akar umbi terutama di peringkat sekolah. Dengan ketiadaan kokurikulum 

silat olahraga disekolah rendah menunjukkan sukan ini sukar untuk bersaing dari 

pelbagai aspek seperti pembangunan, kepimpinan dan pertandingan. Senario ini amat 

ketara jika dibandingkan dengan negara pendiri silat yang lain seperti di Singapura dan 

Indonesia. Di negara Indonesia silat merupakan kokurikulum yang berkembang 

berminat dalam bidang silat terutama dalam bidang kejurulatihan. Penglibatan 

penyelidik dalam silat bermula ketika di bangku sekolah lagi. Penyelidik mula bergiat 

secara aktif dalam silat ketika bertugas di UTHM dan pernah menjawat pelbagai 

jawatan penting di dalam MASUM, PESAKA Negeri Johor dan PESAKA Malaysia. 

Minat pengkaji dalam silat amat tinggi sehingga beliau terpilih sebagai salah seorang 

panel dan pengubal silibus kejurulatihan bagi silat olahraga aras 1, 2 dan 3. Adalah 

diharapkan kajian beliau ini akan memberi impak kepada pembangunan silat terutama 

di Malaysia. 

